
Kalyanatrimshatika Stotram

કલ્યાણત્રિંશતિકાસ્તોત્રમ્ 

એવઙ્કારસમાપન્ના કાયવાકચિત્તબુદ્ધિતઃ ।
કરોમિ સતતં તસ્યા નુતિં  પૂજાં પ્રદક્ષિણામ્॥ ૧॥
યા દેવી સર્વસત્ત્વાનાં સૃષ્ટિસંહારકારિણી ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨॥
યા દેવી સર્વભૂતાનાં પ્રતિપાલે પ્રતિષ્ઠિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૩॥
યા દેવી દેવદેવીનાં દેવતારૂપિણી સ્થિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૪॥
યા દેવી દૈત્યદુર્દાન્તદાહરૂપા ભયાનકા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૫॥
યા દેવી સર્વનાગાનાં સહસ્રમુખનાગિની ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૬॥
યા દેવી સપ્તપાતાલે શાન્તરૂપેણ સંસ્થિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૭॥
યા દેવી નરનારીણાં વેદમાતા ચિદમ્બિકા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૮॥
યા દેવી ક્ષત્રિણીવૈશ્યાશૂદ્રીજાતિપ્રપૂજિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૯॥
યા દેવી પ્રેતલોકાનાં પાલનાય મહર્દ્ધિકા   ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૦॥
યા દેવી સર્વતિર્યક્ષુ તારિણી તાપનાશિની ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૧॥

યા દેવી નારકીયાણાં દુઃખભાજાં ચ માતૃકા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૨॥
યા દેવી ષોડશસઙ્ખ્યનરકાણાં વિનાશિની ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૩॥
યા દેવી દ્વેષિરાગીણાં મોહિનાં દુર્દુરીકૃતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૪॥
યા દેવી કામક્રોધાભ્યાં ક્રોધરૂપેણ સંસ્થિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૫॥
યા દેવી લોભલાભાનાં લઙ્ઘનાય  વિલમ્બિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૬॥
યા દેવી માયાયા માતા માતૄણાં વજ્રયોગિણી ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૭॥
યા દેવી રાજચૌરાગ્નિસિંહશત્રુવિનાશિની   ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૮॥
યા દેવી જલનાગાહિદુર્ભિક્ષભયતારિણી   ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૧૯॥
યા દેવી પઞ્ચભૂતાનાં ચન્દ્રે સૂર્યે પ્રતિષ્ઠિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૦॥
યા દેવી ભૌતિકી વેલા આલિકાલિવિચારિણી ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૧॥
યા દેવી સર્વપીઠેશી ક્ષેત્રરૂપોપછન્દિકા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૨॥
યા દેવી પીલવાખ્યાતા ઉપપીલવમીલિતા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૩॥
યા દેવી દ્વાદશે ચક્રે રાશિલગ્નવિભૂષિણી ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૪॥
યા દેવી ષડઙ્ગે  દેશે પ્રોદ્બુદ્ધમુખચન્દ્રિકા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૫॥

2 sanskritdocuments.org



કલ્યાણત્રિંશતિકાસ્તોત્રમ્ 

યા દેવી ચણ્ડચક્રેષુ ગામિની પરમેશ્વરી ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૬॥
યા દેવી કાયવાકચિત્તે મન્ત્રરૂપેણ ગામિની ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૭॥
યા દેવી નિર્મલાત્મા શ્રીરૃદ્ધિસિદ્ધિબલપ્રદા ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૮॥
યા દેવો સર્વજન્તૂનાં સદા મઙ્ગલકારિણી  ।
નમસ્તસ્યૈ નમસ્તસ્યૈ નમસ્તસ્યૈ નમો નમઃ॥ ૨૯॥
ય ઇદં પઠતે ધીમાન્ દેવ્યા ભક્તિસમન્વિતઃ ।
બુદ્ધત્વં લભતે શીઘ્રં કલ્યાણં મઙ્ગલં  શિવમ્॥ ૩૦॥
ઇતિ શ્રી ત્રિકાયનિવાસિનીવજ્રદેવ્યાઃ કલ્યાણત્રિંશતિકાસ્તોત્રં   સમ્પૂર્ણમ્॥

